
Devaih Kritam 04 Vishnu Stotram

தே³வை: க்ரு’தம் 4 விஷ்ணுஸ்தோத்ரம்

தே³வா ஊசு: ।
நதா:ஸ்ம விஷ்ணும் ஜக³தே³கநாத²ம் ஸ்மரத்ஸமஸ்தார்திஹரம் பரேஶம் ।
ஸ்வபா⁴வஶுத்³த⁴ம் பரிபூர்ணபா⁴வம் வத³ந்தி யஜ்ஜ்ஞாநதநும் ச தஜ்ஜ்ஞா:॥ 16-54॥
த்⁴யேய:ஸதா³ யோகி³வரைர்மஹாத்மா ஸ்வேச்சா²ஶரீரை: க்ரு’ததே³வகார்ய: ।
ஜக³த்ஸ்வரூபோ ஜக³தா³தி³நாத²ஸ்தஸ்மை நதா:ஸ்ம: புருஷோத்தமாய ॥ 16-55॥
யநந்நாமஸங்கீர்த்தநதோ க²லாநாம் ஸமஸ்தபாபாநி லயம் ப்ரயாந்தி ।
தமீஶமீட்³யம் புருஷம் புராணம் நதா: ஸ்ம விஷ்ணும் புருஷார்த²ஸித்³த்⁴யை ॥ 16-

56॥
யத்தேஜஸா பா⁴ந்தி தி³வாகராத்³யா நாதிக்ரமந்த்யஸ்ய கதா³பி ஶிக்ஷா: ।
காலாத்மகம் தம் த்ரித³ஶாதி⁴நாத²ம் நமாமஹே வை புருஷார்த²ரூபம் ॥ 16-57॥
ஜக³த்கரோऽத்யப்³ஜப⁴வோऽத்தி ருத்³ர: புநாதி லோகாஞ்ச்²ருதிபி⁴ஶ்ச விப்ரா: ।
தமாதி³தே³வம் கு³ணஸந்நிதா⁴நம் ஸர்வோபதே³ஷ்டாரமிதா: ஶரண்யம் ॥ 16-58॥
வரம் வரேண்யம் மது⁴கைடபா⁴ரிம் ஸுராஸுராப்⁴யர்சிதபாத³பீட²ம் ।
ஸத்³ப⁴க்திஸங்கல்பிதஸித்³தி⁴ஹேதும் ஜ்ஞாநைகவேத்³யம் ப்ரணதா:ஸ்ம தே³வம் ॥
16-59॥
அநாதி³மத்⁴யாந்தமஜம் பரேஶமநாத்³யவித்³யாக்²யதமோவிநாஶம் ।
ஸச்சித்பராநந்த³க⁴நஸ்வரூபம் ரூபாதி³ஹீநம் ப்ரணதா:ஸ்ம தே³வம் ॥ 16-60॥
நாராயணம் விஷ்ணுமநந்தமீஶம் பீதாம்ப³ரம் பத்³மப⁴வாதி³ஸேவ்யம் ।
யஜ்ஞப்ரியம் யஜ்ஞகரம் விஶுத்³த⁴ம் நதா:ஸ்ம ஸர்வோத்தமமவ்யயம் தம் ॥ 16-61॥
இதி நாரத³புராணே பூர்வபா⁴கே³ ஷோட³ஸாத்⁴யாயாந்தர்க³தம்

தே³வை: க்ரு’தம் விஷ்ணுஸ்தோத்ரம் ஸமாப்தம் ।
ப்³ரு’ஹந்நாரதீ³யபுராண । பூர்வபா⁴க³ । அத்⁴யாய 16/54-61॥

